
PËRSHKRIMI  

Projekti “Edukimi dhe kujdesi në fëmijërinë e hershme për kapitalin njerëzor të Kosovës”, është 

hartuar me qëllim avancimin e prioriteteve kryesore kombëtare në fushën e edukimit dhe kujdesit në 

fëmijërinë e hershme (EKFH), përfshirjes sociale, barazisë gjinore dhe zhvillimit të qëndrueshëm të 

orientuar drejt klimës. 

Në mënyrë specifike, përforcon përpjekjet e Kosovës për zgjerimin e qasjes së barabartë në shërbime 

cilësore të EKFH-së, fuqizimin e grave dhe grupeve të margjinalizuara, forcimin e kornizave institucionale 

dhe mbështetjen e zhvillimit të harmonizuar me prioritetet klimatike, në përputhje me prioritetet strategjike 

të Qeverisë së Kosovës dhe Bankës Botërore.  

Projekti është i strukturuar rreth katër komponentëve që e përforcojnë njëra-tjetrën dhe që adresojnë 

kufizimet si në anën e ofertës, ashtu edhe në nivel sistemi në sektorin e EKFH-së. 

Komponenti 1: Përmirësimi i cilësisë së shërbimeve të EKFH-së fokusohet në forcimin e standardeve të 

shërbimit, avancimin e fuqisë punëtore të EKFH-së, përmirësimin e praktikave pedagogjike dhe fuqizimin 

e sistemeve të sigurimit të cilësisë dhe monitorimit. 

Komponenti 2: Nxitja e integrimit multisektorial në ofrimin e shërbimeve të EKFH-së, trajton 

fragmentimin e shërbimeve të zhvillimit në fëmijërinë e hershme në sektorët e arsimit, shëndetësisë, 

mbrojtjes sociale dhe mbrojtjes së fëmijëve. 

Komponenti 3: Rritja e qasjes së barabartë në shërbimet e EKFH-së, synon zgjerimin e disponueshmërisë 

së shërbimeve të EKFH-së, veçanërisht në komunat me mungesë të shërbimeve dhe për popullatat e 

cenueshme, përmes investimeve në infrastrukturë, zgjerimit të shërbimeve dhe masave të synuara për qasje. 



 

 

Komponenti 4: Menaxhimi i projektit dhe monitorimi i vlerësimit mbështesin zbatimin efektiv, 

koordinimin dhe monitorimin e rezultateve. 

Njësia e dedikuar për zbatimin e projektit (NjZP) në kuadër të MASH-it është përgjegjëse për menaxhimin 

e projektit në baza ditore, funksionet fiduciare, prokurimin, monitorimin dhe vlerësimin, si dhe koordinimin 

e asistencës teknike në kuadër të komponentëve të projektit. 

Me qëllim të arritjes së objektivave kombëtare në edukim dhe kujdes në fëmijëri të hershme, Ministria e 

Arsimit dhe Shkencës, në cilësinë e institucionit bartës dhe zbatuese, kërkon të angazhojë një Specialist/e 

të Edukimit 

PËRGJEGJËSITË E SPECIALISTIT/ES SË EDUKIMIT 

Specialisti/ja i/e Edukimit, do të jetë përgjegjës/e për zbatimin dhe menaxhimin e aktiviteteve profesionale 

përmbajtësore në fushën e edukimit në kuadër të projektit, duke përfshirë sigurimin e përputhshmërisë me 

legjislacionin në dhe me Standardet Mjedisore dhe Sociale të Bankës Botërore. 

Specialisti/ja i/e Edukimit do të raportojë te koordinatorja e projektit për edukimin dhe kujdesin në fëmijëri 

të hershme për kapitalin njerëzor të Kosovës.  

Funksionet e përgjithshme të Specialistit/es së Edukimit do të përfshijnë: 

• Mbështetjen profesionale dhe teknike në zbatimin e komponentëve të projektit që lidhen me 

arsimin, me fokus të veçantë në edukimin në fëmijërinë e hershme; 

• Koordinimin me njësinë e zbatimit të projektit (NjZP) në kuadër të Ministrisë së Arsimit dhe 

Shkencës (MASH), Ministrinë e Shëndetësisë (MSHH), institucionet lokale dhe komunale të 

arsimit, si dhe departamentet përkatëse, për të siguruar koordinimin dhe harmonizimin e 

ndërhyrjeve të projektit me kuadrin më të gjerë të sektorit të arsimit. 

Në përgjithësi, detyrat specifike që do të ndërmerren nga Specialisti/ja i/e Edukimit, do të përfshijnë, por 

nuk do të kufizohen në ofrimin e asistencës praktike për: 

• Mbështetjen e zhvillimit të politikave, kornizës ligjore dhe kurrikulave në fushën e edukimit në 

fëmijërinë e hershme, duke siguruar harmonizimin e tyre me prioritetet kombëtare, standardet dhe 

praktikat më të mira ndërkombëtare; 

• Mbështetjen e zhvillimit, pilotimit dhe vlerësimit të qasjeve, praktikave dhe materialeve edukative 

e pedagogjike në edukimin në fëmijërinë e hershme, me qëllim sigurimin e cilësisë, koherencës 

dhe përputhshmërisë së tyre me politikat kombëtare dhe kërkesat përkatëse, para shtrirjes se tyre 

në sistemin arsimor; 

• Zhvillimin e instrumenteve hulumtuese, mbledhjen dhe përpunimin e të dhënave, si dhe realizimin 

e analizave dhe vlerësimeve në fushën e edukimit në fëmijërinë e hershme, për nevoja të 

monitorimit, raportimit dhe vendimmarrjes së bazuar në dëshmi; 

• Përgatitjen e specifikave të pajisjeve pedagogjike dhe dizajnim të mjediseve të të mësuarit nga 

aspekti pedagogjik, të cilat nxisin zhvillimin e fëmijës;  



 

 

• Konceptimin, organizimin dhe lehtësimin e punëtorive, trajnimeve, konsultimeve dhe formave të 

tjera të ndërveprimit me palët e interesit në fushën e edukimit në fëmijërinë e hershme; 

• Mbështetjen teknike në proceset e prokurimit, përfshirë përgatitjen dhe rishikimin e specifikimeve 

teknike, termave të referencës, kërkesave dhe dokumentacionit tjetër mbështetës; 

• Rishikoj specifikat teknike dhe kërkesat programatike për qendrat për edukimin dhe kujdesin në 

fëmijërinë e hershme të financuara nga projekti;  

• Kontribuojë në  kërkesat që lidhen me funksionalitetin, qasjen, gjithëpërfshirjen, sigurinë e fëmijës 

dhe kërkesat pedagogjike gjatë planifikimit dhe zbatimit të investimeve infrastrukturore;  

• Monitorimin e zbatimit dhe cilësisë së aktiviteteve në fushën e edukimit dhe ofrimin e 

rekomandimeve për përmirësim dhe masave korrigjuese, sipas nevojës; 

• Pjesëmarrjen në grupet teknike të punës, konsultime, punëtori dhe takime për shqyrtimin e 

projektit;  

• Ofrimin e mbështetjes teknike për NjZP-në në përgatitjen e raporteve të projektit, prezentimeve, 

përditësimeve mbi zbatimin dhe dokumenteve të tjera të kërkuara nga Ministria, Banka Botërore 

dhe palët e tjera relevante; 

• Sigurimin që aktivitetet në fushën e edukimit të zbatohen në përputhje me legjislacionin, politikat 

dhe standardet vendore në fuqi, kërkesat e projektit dhe kërkesat përkatëse të Bankës Botërore; 

KUALIFIKIMET 

Specialisti/ja e Edukimit, duhet të ketë këto kualifikime: 

• Diplomë pasuniversitare (MA ose më e lartë) në shkenca të edukimit ose shkenca sociale relevante. 
Kualifikimi pasuniversitar në fushën e fëmijërisë së hershme do të konsiderohet përparësi e veçantë; 

• Minimum 5 vjet përvojë profesionale në sektorin e edukimit përfshirë zhvillimin, zbatimin ose 
mbështetjen e politikave, programeve apo projekteve arsimore. Përvoja paraprake në projekte të 
financuara nga Banka Botërore ose partnerë të tjerë ndërkombëtarë zhvillimorë do të konsiderohet 
përparësi; 

• Në mungesë të diplomës pasuniversitare, kandidati/ja me diplomë universitare në fushat përkatëse duhet 
të ketë së paku 10 vite përvojë profesionale relevante; 

• Përvojë e dëshmuar në bashkëpunim me institucione publike arsimore ose organizata joqeveritare në 
fushën e arsimit, që ndër të tjerash dëshmon njohuri të mira të legjislacionit dhe politikave kombëtare që 
lidhen me arsimin, zhvillimin dhe mbrojtjen e fëmijëve, mbrojtjen sociale, shëndetin dhe sigurinë, si dhe 
të drejtat e fëmijëve dhe komuniteteve; 

• Përvojë e dëshmuar në fushën e edukimit dhe kujdesit në fëmijërinë e hershme;. 

  
• Njohuri të shkëlqyera të gjuhës shqipe dhe angleze. Njohja e gjuhës serbe do të konsiderohet përparësi. 

 
 

 



 

 

 

PERIUDHA E ANGAZHIMIT 

Specialisti/ja i/e Edukimit, do të angazhohet me orar të plotë. Kontrata pritet të fillojë në Nëntor 2026 dhe 

të zgjasë deri në qershor 2029. Kohëzgjatja e kontratës do të varet nga performanca e kënaqshme e vlerësuar 

gjatë rishikimit zyrtar vjetor. Gjashtë muajt e parë do të konsiderohen si periudhë provuese. 

Pagesa do të bazohet në tarifën mujore të përcaktuar në kontratë. Specialisti/ja e Edukimit pritet të fillojë 

angazhimin pas nënshkrimit të kontratës. 

 

PROCEDURA E APLIKIMIT 

Për të aplikuar, kandidatët e interesuar duhet të dorëzojnë dokumentet e mëposhtme: 

* Curriculum Vitae (CV-në) dhe dëshmi mbështetëse, të tilla si vërtetime të punësimit, kontrata, letra 

rekomandimi ose dokumente të tjera relevante që konfirmojnë kohëzgjatjen, pozitën dhe natyrën e 
përvojës 

* Letër interesi; 

* Kopje të certifikatave dhe diplomave relevante; 

* Të dhënat kontaktuese për dy referenca profesionale. 

 

Dosja e plotë e aplikimit duhet të dorëzohet jo më vonë se më 21.10.2026, ora 16:00, në e-mail adresën si 

vijon: ekfh.prokurimi@rks-gov.net  

Kandidati/ja i/e suksesshëm/me do të kërkohet të paraqesë dëshmi nga evidenca penale para konfirmimit 

përfundimtar të punësimit. Kjo pozitë i nënshtrohet verifikimit të kënaqshëm të historikut. 

Aplikuesi/ja është përgjegjës/e për vërtetësinë dhe saktësinë e të gjitha informatave dhe dokumenteve të 

dorëzuara; nëse në cilëndo fazë të procesit konstatohet se informatat e dhëna janë të pasakta, të paplota ose 

të rreme, aplikuesi/ja do të eliminohet nga procesi i përzgjedhjes.  

 

PROCESI I PËRZGJEDHJES 

Individë me përvojë dhe të kualifikuar do të përzgjidhen sipas dispozitave të Rregullores së Prokurimit të 

Bankës Botërore për Huamarrësit e Financimit të Projekteve të Investimeve (FPI), korrik 2016, bazuar në 

një thirrje të hapur dhe duke përdorur metodën e përzgjedhjes për Konsulent Individual – Përzgjedhje e 

Hapur Kombëtare (Individual Consultant – Open National). 

mailto:ekfh.prokurimi@rks-gov.net

